
REPUSLIKA & SHAIPERISE

MINISTRIA E FINANCAVE



   
DETYRIMET E PRAPAMBETURA, NJËSITË E VETËQEVERISJES VENDORE
(QERSHOR 2017)
Në kuadër të evidentimit të detyrimeve të prapambetura të krijuara rishtazi, si dhe monitorimit të shlyerjes së tyre, bazuar në planin e shlyerjes dërguar nga bashkitë në Ministrinë e Financave, si dhe në zbatim të pikës 83,  të udhëzimit nr. 8, datë 13.01.2017, “Për zbatimin e buxhetit të vitit 2017”,  njësitë e vetëqeverisjes vendore janë të detyruara që të raportojnë periodikisht dhe të dërgojnë në Ministrinë e Financave informacionin për detyrimet e prapapambetura sipas Shtojcës 5 “Raportimi periodik për detyrimet e prapambetura”, bashkëlidhur udhëzimit. 
Nga përpunimi i të dhënave dhe përditësimi i informacionit nga çdo bashki  për periudhën prill-qershor 2017, rezulton se:
Detyrimet e prapambetura të krijuara rishtazi për njësitë vendore deri në qershor 2017, arrijnë në vlerën 9.5 miliard lekë (kryesisht investime, shpenzime për mallra dhe shërbime dhe vendime gjyqësore). Në tremujorin e dytë të vitit 2017, janë krijuar detyrime që kapin vlerën 3.2 miliard lekë (kryesisht investime, shpenzime për mallra dhe shërbime). Sipas informacionit të njësive të vetëqeverisjes vendore një pjesë e detyrimeve të krijuara deri në qershor 2017 janë likujduar dhe ndërkohë pritet likujdimi i plotë i tyre në periudhën në vazhdim.
Peshën më të madhe të detyrimeve të reja të krijuara rishtazi e ka bashkia Tiranë me  3.7 miliard lekë. Këto detyrime janë rezultat i procesit të ristrukturimit dhe shlyerjes të stokut të detyrimeve të prapambetura në tre vjet duke i dhënë përparësi shlyerjes së detyrimeve më të vjetra sipas metodes FIFO dhe pagesës së detyrimeve më të fundit në periudhat pasardhëse por gjithmonë duke siguruar shlyerjen e plotë dhe qëndrimin korrent brenda 2 viteve të ardhshme.
Deri në qershor të 2017, janë likujduar 12.2 miliard lekë detyrime (detyrime të krijuara gjatë gjashtëmujorit të parë të vitit 2017, vitit 2016 dhe detyrimet e akumuluara në vite deri në dhjetor 2015). Në tremujorin e dytë të vitit 2017 janë likujduar rreth 3.9 miliard lekë. Vlera e mbetur e cila parashikohet të shlyhet në vitin në vazhdim, bazuar në planin e shlyerjes së dërguar nga të gjitha bashkitë në Ministrinë e Financave është 9.1 miliard lekë. 

Shënim:
Për disa bashki, detyrimet e krijuara rishtas deri në qershor 2017, kanë disa luhatje të vogla në vlerë për arsyet e mëposhtme:
a) Për vitin 2016, bashkia Roskovec ka shtuar totalin e detyrimit pasi disa nga vendimet gjyqësore janë rillogaritur pas rakordimit të drejtorisë juridike me përmbaruesit gjyqësor
b) Për periudhën janar-mars 2017, janë bërë sistemime të vlerave si p.sh.: bashkia Kurbin ka shtuar një detyrim të krijuar në këtë periudhë, por të pa pasqyruar më parë; 

